
Annotatsiya: ushbu maqolada “5E” modelidan foydalanishning bugungi 

kundagi holati, qo‘llashning imkoniyatlari yurtimiz va chet el miqyosida tahlil 

qilingan. 

metodik tavsiyalar. 

Аннотация: В данной статье проанализированы современное 

состояние использования модели «5E», а также возможности её 

применения в нашей стране и за рубежом. 

Abstract: This article analyzes the current state of using the “5E” model, as 

well as the possibilities for its implementation in our country and abroad. 

Respublikamizda “5E” modeli milliy o‘quv dasturining majburiy modeli 

sifatida belgilanmagan bo‘lsada so‘nggi yillarda u zamonaviy pedagogik 

texnologiyalar sifatida keng qo‘llanilib kelinmoqda. Ayniqsa boshlang‘ich 

sinflarda tabiiy fanlar va matematika, ona tili va integratsiyalashgan fanlari 

doirasida ko‘proq tatqiq qilinib, sinovdan o‘tkazilmoqda.  

 

Oliy ta’lim va ilmiy tatqiqotlarda ham bugungi kunga kelib ilmiy maqolalar, 

magistrlik vaa doktorlik ishlari soni sezilarli darajada oshib, metodik tavsiyalar 

ishlab chiqilmoqda.  Chet mamlakatlarida olib borilayotgan ishlar tahlil qilinganda 

turli mamlakatlarda aynan ushbu modelga turli nuqtai nazardan yondashilganini 

kuzatish mumkin. Jumladan, Turkiyada 2005-yildan buyon “5E” modeli ustida bir 

qator meta-tahlillar va tadqiqotlar o‘tkazilgan.  

Singapurda esa model “Inquiry learning” ya’ni “Izlanishga asoslangan 

ta’lim” deb nomlanib, tayyor bilim berishdan chetlashgan holda, o‘quvchilarni 

mustaqil izlanish va tadqiqot olib borishga o‘rgatish, izlanishlari natijasida esa 

bilim va xulosalarni ularning o‘zlari chiqarishlarining afzalliklari ustida ishlar olib 

borib tadqiqotlarda isbotlab berilgan.  

Boshqa mamlakatlarda ham ushbu model bir muncha ilg‘or tajriba va 

metodlar asosida yo‘lga qo‘yilgan bo‘lib, undan foydalanish ko‘lami kunsayin 

ortib bormoqda. Umuman olganda xorijiy mamlakatlarda “5E” modeli ta’lim 

jarayoniga keng integratsiyalashgan bo‘lib, u STEAM, tabiiy va texnik fanlar, 

raqamli platformalar hamda virtual laboratoriyalar bilan uzviy bog‘langan holda 

qo‘llanilmoqda. Mazkur tajribada modeldan foydalanishning asosiy yo‘nalishi 

o‘quvchilarning XXI asr kompetensiyalarini, xususan, tanqidiy va ijodiy fikrlash, 

muammoli vaziyatlarni hal qilish hamda mustaqil faoliyatini rivojlantirishga 

qaratilgan. O‘zbekistonda esa “5E” modelidan foydalanish amaliyoti nisbatan 

yangi bo‘lib, asosan boshlang‘ich ta’lim, tabiiy fanlar va integratsiyalashgan 

mashg‘ulotlarda bosqichma-bosqich joriy etilmoqda. Shu bilan birga, mahalliy 

amaliyotda multimedia, STEAM elementlari, tajriba va raqamli vositalardan 

foydalanish imkoniyatlari kengayib borayotgan bo‘lsa-da, metodik ta’minot, 

pedagoglarning modelni qo‘llash kompetensiyasi, resurslar va laboratoriya 

jihozlari bilan ta’minlanganlik darajasi kabi masalalar yanada takomillashtirishni 

talab etadi. O‘zbekistonda ham bu modelga bo‘lgan ehtiyoj fanlarda mos 

mavzularni o‘rgatishda kun sayin o‘z aksini topmoqda. 

Umuman olganda, “5E” modelining O‘zbekistondagi joriy etilish holati 

uning ta’lim jarayoniga bosqichma-bosqich kirib kelayotganini ko‘rsatadi. Jadval 

tahliliga ko‘ra, model xorijiy tajribadagi kabi keng integratsiyalashgan tizim 

darajasiga hali to‘liq erishmagan bo‘lsa-da, boshlang‘ich ta’limda multimedia 

vositalari, STEAM elementlari, tajriba va interfaol metodlar bilan uyg‘unlashtirish 

imkoniyatlari kengayib bormoqda. Shu bilan birga, metodik ta’minot, 

pedagoglarning modelni amaliy qo‘llash kompetensiyasi, moddiy-texnik baza va 

laboratoriya imkoniyatlarini takomillashtirish zarurati saqlanib qolmoqda. 

Shundan kelib chiqib, “5E” modelini boshlang‘ich ta’lim, xususan, tabiiy fanlarni 

o‘qitish jarayoniga tizimli joriy etish o‘quvchilarning kompetensiyalari, mustaqil 

fikrlashi va ijodiy qobiliyatlarini rivojlantirishga xizmat qiluvchi istiqbolli metodik 

yo‘nalish sifatida qaraladi. 

